
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
Konsep perumahan inklusif Madani teras pembangunan kediaman mampu milik 

BERNAMA 

 

Kuala Lumpur: Konsep Perumahan Inklusif Madani akan menjadi teras pembangunan kediaman mampu milik di negara ini, 

kata Perdana Menteri Datuk Seri Anwar Ibrahim. 

 

Beliau berkata ia bermula dengan kerjasama Dewan Bandaraya Kuala Lumpur (DBKL) bagi menyediakan rumah untuk 

pelbagai golongan sasar di ibu kota yang akan turut dilaksanakan bersama agensi lain kerajaan. 

 

"Dalam hal ini, kerajaan komited menjayakan agenda perumahan bagi membolehkan rakyat Malaysia tanpa mengira 

kumpulan pendapatan mendiami perumahan yang selesa dan harmoni bagi mendukung pembentukan masyarakat 

MADANI melalui komuniti berkualiti serta kohesif," katanya di laman Facebook hari ini. 

 

Terdahulu, Anwar mempengerusikan Mesyuarat Majlis Perumahan Mampu Milik Negara Tahun 2023 bagi membincangkan 

isu perumahan antara Kerajaan Persekutuan, Kerajaan Negeri serta pemain industri yang menyentuh isu nasib rakyat seperti 

pembinaan dan baik pulih kediaman. 

